第六章  精進波羅蜜

(福嚴佛學院，釋厚觀，1998.4.17)
【思考問題】

1、 何謂「精進」？

2、 「精進」有何利益？

3、 如何增益「精進」？

4、 何謂「身精進」？何謂「心精進」？
5、 《大品般若經》卷1（大正8，219a1~2）說：「身心精進不懈故，應具足毘梨耶波羅蜜。」為何《大智度論》卷17（大正25，180a13~23）說：「菩薩精進，不見身，不見心，身無所作，心無所念，是名菩薩真實精進」？

6、 何謂「動精進」？何謂「不動精進」？

7、 為何《持世經》（卷4，大正14，661b22）與《大智度論》（卷16，大正25，180a18~19）說：「一切精進皆是邪偽」？

8、 什麼是「菩薩的精進波羅蜜」？

9、 《大毘婆沙論》卷177（大正27，890b5~27）與《大智度論》卷30（大正25，283b26~29）說：「釋迦與彌勒等諸菩薩同時發心，因釋迦菩薩精進力故，超越九劫速成佛。」但《大毘婆沙論》卷101（大正27，545b14~21）及《大智度論》卷28（大正25，266c14~15）卻說：「聲聞乘疾者三世，遲者六十劫得解脫；獨覺乘疾者四世，遲者百劫得解脫；佛乘經三阿僧祇劫而得解脫。」原因何在？越快得解脫者一定是越精進的人嗎？

10、 「聲聞乘、獨覺乘的精進」與「菩薩乘、佛乘的精進波羅蜜」有何不同？
十一、云何為「精進圓滿」？
十二、行精進般若蜜時，攝餘五波羅蜜。
一、云何「精進」？云何名「精進相」？
（一）《大智度論》卷16〈釋初品中毘梨耶波羅蜜義第27〉，大正25，174a29~b24：

問曰：云何名精進相？

答曰：於事必能、起發無難、志意堅強、心無疲惓、所作究竟，以此五事為精進相。
復次，如佛所說：精進相者，身心不息故。譬如釋迦牟尼佛先世曾作賈客主，將諸賈人入嶮難處。是中有羅剎鬼以手遮之言：「汝住莫動，不聽汝去」。賈客主即以右拳擊之，拳即著鬼挽不可離，復以左拳擊之亦不可離，以右足蹴之足復粘著，復以左足蹴之亦復如是，以頭衝之頭即復著。鬼問言：汝今如是欲作何等？心休息未？答言：雖復五事被繫，我心終不為汝息也。當以精進力，與汝相擊要不懈退。鬼時歡喜，心念：「此人膽力極大」。即語人言：「汝精進力大，必不休息。放汝令去。」行者如是，於善法中，初夜中夜後夜，誦經坐禪，求諸法實相，不為諸結使所覆，身心不懈，是名精進相。是精進，名心數法，懃行不住相，隨心行，共心生。或有覺有觀，或無覺有觀，或無覺無觀，如阿毘曇法廣說。
於一切善法中懃修不懈，是名精進相。於五根中名精進根。根增長名精進力。心能開悟名精進覺。能到佛道涅槃城，是名正精進。四念處中能懃繫心，是精進分。四正懃是精進門。四如意足中，欲精進即是精進。六波羅蜜中名精進波羅蜜。

（二）《大智度論》卷30〈釋初品中善根供養義第46〉，大正25，281b3~16：

立毘梨耶者，教眾生言：「汝莫懈怠。若能精進，諸善功德悉皆易得。若懈怠者，見木有火而不能得，何況餘事。」是故勸令精進。若人隨方便精進，無願不得。凡得勝法非無因緣，皆從精進生。
精進有二相：一能進生諸善法；二能除諸惡法。
復有三相：一欲造事；二精進作；三不休息。
復有四相：已生惡法斷之令滅；未生惡法能令不生；未生善法能令發生；已生善法能令增長。如是等名精進相。
精進故，能助成一切善法。譬如火得風助，其然乃熾。又如世間勇健之人能越山渡海。道法精進乃至能得佛道，何況餘事。眾生聞已，皆立精進波羅蜜。

（三）印順導師著《佛法概論》，p.180：
德行的實踐，由於自我的私欲，環境的壓力，知識的不充分，想充分實現出來，並不容易，這需要最大努力的。這種推行德行的努力，經中稱為精進與不放逸。精進是勤勇的策進，不放逸是惰性的克服。精進是破除前進的阻礙，不放逸是擺脫後面的羈絆，經中說：精進是「有勢、有勤、有勇、堅猛、不捨善軛」。

· 參見：1.《阿毘達磨集異門足論》卷13，大正26，423a23~b5。

2.《攝大乘論》卷中，大正31，144b26~27。

3.《大乘莊嚴經論》卷8〈度攝品〉，大正31，633a5~b2。

二、精進有何利益？

《大智度論》卷15〈釋初品中毘梨耶波羅蜜義第26〉，大正25，172c11~173a17：
問曰：菩薩觀精進有何利益而懃修不懈？

答曰：一切今世後世道德利益皆由精進得。
復次，若人欲自度身，尚當懃急精進，何況菩薩誓願欲度一切。如讚精進偈中說：

有人不惜身  智慧心決定  如法行精進  所求事無難
如農失懃修  所收必豐實  亦如涉遠路  懃則必能達
若得生天上  及得涅槃樂  如是之因緣  皆由精進力
非天非無因  自作故自得  誰有智慧人  而不自勉勵
三界火熾然  譬如大炎火  有智決斷人  乃能得免離
以是故佛告  阿難正精進  如是不懈怠  直至於佛道
勉強而懃修  穿地能通泉  精進亦如是  無求而不得
能如行道法  精進不懈者  無量果必得  此報終不失
復次，精進法是一切諸善法之根本，能出生一切諸道法乃至阿耨多羅三藐三菩提，何況於小利。如毘尼中說：一切諸善法乃至阿耨多羅三藐三菩提，皆從精進不放逸生。
復次，精進能動發先世福德，如雨潤種能令必生。此亦如是，雖有先世福德因緣，若無精進則不能生，乃至今世利尚不能得，何況佛道。
復次，諸大菩薩，荷負眾生，受一切苦乃至阿鼻泥犁中苦，心亦不懈，是為精進。復次，一切眾事若無精進則不能成。譬如下藥以巴豆為主，若除巴豆則無下力。如是，意止、神足、根、力、覺、道，必待精進。若無精進則眾事不辦。如戒唯在八道不在餘處；信在根力餘處則無。如精進者無處不有。既總眾法而別自有門。譬如無明使，遍在一切諸使中，而別有不共無明。
1. 精進能得一切今世後世道德利益。

2. 菩薩欲自度度人，欲度一切，當勤精進。

3. 精進是一切善法根本，能出生一切諸道法乃至阿耨多羅三藐三菩提。
4. 精進能為先世福德之增上而動發之。
5. 菩薩為荷負眾生，受一切苦而心不懈，當勤精進。
6. 精進能成辦一切眾事，總一切法。
7. 精進是成就菩提因。
3、 云何增益精進？

（一）《大智度論》卷15〈釋初品中毘梨耶波羅蜜義第26〉，大正25，173a17~174a20：

問曰：菩薩欲得一切佛法，欲度一切眾生，欲滅一切煩惱，皆得如意。云何增益精進而能得佛？譬如小火不能燒大林？火勢增益能燒一切。

答曰：菩薩從初發心作誓願：當令一切眾生得歡樂，常為一切不自惜身，若惜身者於諸善法不能成辦，以是故增益精進。

復次，菩薩種種因緣，呵懈怠心，令樂著精進。懈怠黑雲覆諸明慧，吞滅功德增長不善，懈怠之人，初雖小樂後則大苦。譬如毒食，初雖香美久則殺人。懈怠之心燒諸功德，譬如大火燒諸林野。懈怠之人失諸功德，譬如被賊無復遺餘。如偈說：

應得而不得  已得而復失  既自輕其身  眾人亦不敬

常處大闇中  無有諸威德  尊貴智慧法  此事永以失

聞諸妙道法  不能以益身  如是之過失  皆由懈怠心

雖聞增益法  不能得上及  如是之過罪  皆由懈怠心

生業不修理  不入於道法  如是之過失  皆由懈怠心

上智所棄遠  中人時復近  下愚為之沒  如豬樂在溷

若為世中人  三事皆廢失  欲樂及財利  福德亦復沒

若為出家人  則不得二事  生天及涅槃  名譽二俱失

如是諸廢失  欲知其所由  一切諸賊中  無過懈怠賊

以是眾罪故  懶心不應作  馬井二比丘  懈怠墜惡道

雖見佛聞法  猶亦不自免
如是等種種，觀懈怠之罪，精進增長。

復次，觀精進之益，今世後世佛道涅槃之利皆由精進。

復次，菩薩知一切諸法皆空無所有而不證涅槃。憐愍眾生，集諸善法，是精進波羅蜜力。

復次，菩薩一人獨無等侶，以精進福德力故，能破魔軍及結使賊，得成佛道。既得佛道，於一切諸法一相無相其實皆空，而為眾生說諸法種種名字、種種方便，度脫眾生老病死苦。將滅度時，以法身與彌勒菩薩摩訶薩、迦葉、阿難等，然後入金剛三昧，自碎身骨，令如芥子以度眾生而不捨精進力。

復次，如阿難為諸比丘說七覺意
，至精進覺意，佛問阿難：「汝說精進覺意耶？」阿難言：「說精進覺意。」如是三問三答，佛即從坐起告阿難：「人能愛樂修行精進，無事不得，得至佛道終不虛也。」

如是種種因緣，觀精進利而得增益。如是精進，佛有時說為欲，或時說精進，有時說不放逸。譬如人欲遠行，初欲去時是名為欲；發行不住是為精進；能自勸勵，不令行事稽留，是為不放逸。以是故知，欲生精進，精進生故不放逸，不放逸故能生諸法，乃至得成佛道。

復次，菩薩欲脫生老病死，亦欲度脫眾生，常應精進一心不放逸。如人擎油缽行大眾中，現前一心不放逸故大得名利。又如偏閣嶮道，若懸繩若乘山羊，此諸惡道，以一心不放逸故，身得安隱，今世大得名利。求道精進亦復如是，若一心不放逸，所願皆得。

復次，譬如水流能決大石。不放逸心亦復如是，專修方便，常行不廢，能破煩惱諸結使山。

復次，菩薩有三種思惟：若我不作不得果報；若我不自作不從他來；若我作者終不失。如是思惟，當必精進，為佛道故，懃修專精而不放逸。... ...

復次，是精進不自惜身而惜果報。於身四儀，坐臥行住常懃精進。寧自失身不廢道業。譬如失火以瓶水投之，唯存滅火而不惜瓶。如仙人師教弟子說偈言：

決定心悅豫  如獲大果報  如願事得時  乃知此最妙
如是種種因緣，觀精進之利，能令精進增益。復次，菩薩修諸苦行，若有人來求索頭目髓腦，盡能與之，而自念言：我有忍辱精進智慧方便之力，受之尚苦，何況愚騃三塗眾生。我當為此眾生故，懃修精進，早成佛道而度脫之。
1. 菩薩誓願令眾生得樂，當不自惜身。
2. 觀精進之益，今世、後世、佛道、涅槃之利皆由精進。
3. 觀懈怠之種種過患，如黑雲覆明，如火燒林野。
4. 雖知諸法皆空無所有而不證涅槃，憐愍眾生，集諸善法。
5. 能為菩薩伴侶，破魔殺賊，乃至成佛；雖得無上菩提，猶精進不息：
(1) 釋迦牟尼佛成佛前，行菩薩道時之精進。

(2) 成佛時，生於五濁惡世利益無量眾生。

(3) 至涅槃時猶精進不息：A.碎身舍利；B.以經法（法身）囑累菩薩令流布。

6. 如佛雖背有小疾而臥，聞阿難為大眾說精進時，即從座起而讚精進。（參見《雜阿含經》卷27（727），大正2，195b29~196a11；《大智度論》卷15，大正25，173c4~8；《大智度論》卷26，大正25，249c29~250a1）

7. 菩薩欲脫生老病死，欲度眾生，當一心精進。
8. 菩薩應作三思惟：A.若我不作，不得果報。

B.若我不自作，不從他來。

C.若我作者，終不失。

9. 菩薩觀懈怠醜事，誓欲度脫三雜染故，應勤精進。
（二）釋迦牟尼佛精進：

1. 成佛前，行菩薩道時。

2. 成佛時，生於五濁惡世利益無量眾生。

3. 至涅槃時猶精進不息：A.碎身舍利

B.以經法（法身）囑累菩薩令流布（見法則見佛）

《持世經》卷1，大正14，644c28~645b19：

諸善男子，我念過世，一日之中捨千身布施利益眾生。諸善男子，我於若干千萬世，見飢餓眾生故，自割身肉煮以與之。我於爾時心無憂悔，但於眾生普行大悲。諸善男子，當知我如是以大精進大方便力教化眾生，集是阿耨多羅三藐三菩提。是故，諸善男子，應發如是欲、精進、不放逸，修集阿耨多羅三藐三菩提，如我行菩薩道時，汝等亦當如我利益教化眾生。
諸善男子，是賢劫中諸佛出世，無不讚我，作如是言：「釋迦牟尼佛深行精進如是！釋迦牟尼佛具足精進如是！釋迦牟尼佛具足精進波羅蜜如是！釋迦牟尼佛行菩薩道時，教化眾生如是！出於五濁，利益無量阿僧祇眾生。諸善男子，如是行道故，應勤生欲、精進、不放逸。
諸善男子，我今雖得阿耨多羅三藐三菩提，精進猶不休息。
至涅槃時猶發精進，碎身骨如芥子解散支節。何以故？憐愍未來世眾生故，我先世行菩薩道時，所化眾生或行錯謬墮諸難處，欲勉濟之，起大悲心，分布舍利乃至如芥子皆與神力。我滅度後，若有眾生應以舍利度者，心得清淨，得清淨已，處處地中隨願成就。諸善男子，我先世行道時，於眾生中成就如是悲心，碎身舍利普使分布，是我本願。我以如是無量福德因緣大悲心故，於後惡世普覆眾生。諸善男子，若諸菩薩於此法中能生欲、精進、不放逸，必發是願：於後末世受持讀誦，為人廣說如是等經，我當以神力令諸菩薩受持讀誦，為人廣說。我亦以如是經囑累是諸菩薩，以其能受持讀誦為人廣說故。所以者何？諸善男子，隨是經所住，當知其土有佛不滅，是故如來以此經囑累諸菩薩。諸善男子，當知我宿世以如是因緣攝取眾生，今世亦復攝取眾生，後世亦復攝取眾生。所謂護念如是經法，於後五百歲普流布故。諸善男子，若於今世、若我滅後、若聚落城邑山林曠野，有如是等經，若能受持讀誦為人解說，當知此中則為有佛。何以故？我說諸佛即是法身，以見法故則為見佛。佛不應以色身見，若人信法、聽法，是人則為信佛、亦聽佛語。若人於此法中能如說修行，是人則為見佛，是人名為實語者、法語者、隨法行者。

諸善男子，我身非法、非非法，是名隨法行，是名第一法施，所謂不著法、不著非法。何以故？若著法者，不名見佛。諸善男子，不著一切法名為見佛。若於一切法中無所見者，是名見佛。何以故？如來不可以法說，不可以非法說，亦不可以法見。所以者何？諸善男子，如經中說：汝等比丘，若知我法如筏喻者，法尚應捨，何況非法。若能捨法非法，是名見佛。

（三）欲、精進、不放逸

鳩摩羅什譯《持世經》卷1，大正14，644a1~7：

一者、欲；二者、精進；三者、不放逸。菩薩摩訶薩成就此三法，能於是具足一切功德，淨智力中能勤修集。何以故？持世！欲、精進、不放逸，皆是一切法根本。菩薩摩訶薩得是淨智力，能疾得一切智，亦名精進不退者，亦名不退法者，亦以此功德疾得增長，亦於一切法中疾得淨智力。
四、云何「身精進」與「心精進」？
（一）《大智度論》卷16〈釋初品中毘梨耶波羅蜜義第27〉，大正25，178a4~179a18云：

問曰：精進是心數法，經何以名身精進？

答曰：精進雖是心數法，從身力出故名為身精進。如受是心數法，而有五識相應受是名身受，有意識相應受是為心受。

精進亦如是，身力懃修，若手布施；口誦法言，若講說法，如是等名為身口精進。
復次，行布施、持戒是為身精進；忍辱、禪定、智慧是名心精進。
復次，外事懃修是為身精進；內自專精是為心精進。
麤精進名為身；細精進名為心。
為福德精進名為身；為智慧精進是為心。
若菩薩初發心乃至得無生忍，於是中間名身精進。生身未捨故。
得無生忍，捨肉身得法性身，乃至成佛，是為心精進。
復次，菩薩初發心時功德未足故，種三福因緣：布施、持戒，善心漸得福報，以施眾生。眾生未足，更廣修福，發大悲心。一切眾生不足，於財多作眾惡。我以少財不能滿足其意，其意不滿不能懃受教誨，不受道教不能得脫生老病死。我當作大方便給足，於財令其充滿。便入大海求諸異寶，登山履危以求妙藥，入深石窟求諸異物、石汁、珍寶以給眾生。或作薩陀婆冒涉嶮道，劫賊師子虎狼惡獸，為布施眾生故，懃求財寶不以為難，藥草咒術能令銅變為金，如是種種變化致諸財物，及四方無主物以給眾生，是為身精進。
得五神通，能自變化作諸美味，或至天上取自然食，如是等名為心精進。
能集財寶以用布施，是為身精進。以是布施之德，得至佛道，是為心精進。

生身菩薩行六波羅蜜是為身精進，法性身菩薩行六波羅蜜是為心精進。(未得法身心則隨身，已得法身則心不隨身，身不累心也)

復次，一切法中皆能成辦，不惜身命，是為身精進。求一切禪定智慧時心不懈惓，是為心精進。
復次，身精進者，受諸懃苦終不懈廢。………
菩薩本生經中，種種因緣相，是為身精進。於諸善法修行，信樂不生疑悔而不懈怠，從一切賢聖，下至凡人，求法無厭，如海吞流，是為菩薩心精進。

   ※「身精進」與「心精進」

1. 約三業說：身、口精進為「身精進」，意精進為「心精進」。
2. 約階位說：得「無生法忍」之前為「身精進」；「無生法忍」之後為「心精進」。
3. 表解如下：

	身精進
	心精進

	行布施、持戒
	忍辱、禪定、智慧

	外事懃修
	內自專精

	麤
	細

	為福德
	為智慧

	初發心乃至得無生忍前，未捨肉生身
	得無生忍已乃至成佛，得法性身

	功德未足時種三福因緣：善心、大悲心、大方便
	能自變化作諸珍寶美食以施眾生

	成辦一切善法，不惜身命
	求一切禪定智慧，心不懈惓

	如本生經中，菩薩諸行，種種因緣相
	於諸善法修行，信樂不生疑悔而不懈怠，求法無厭

	少精進
	大精進


（二）《大智度論》卷29〈初品中迴向釋論第45〉，大正25，272a16~26云：

少進者，有二：身進、心進。身進為少，心進為大。外進為少，內進為大。身口進為少，意進為大。如佛說意業大力故。如大仙人瞋時，能令大國磨滅。復次，身口作五逆罪大果報，一劫在阿鼻泥犁中。意業力大，得生非有想非無想，壽八萬大劫，亦在十方佛國壽命無量。以是故知，身口精進為少，意精進為大。

復次，如經說：若身口意業，寂滅不動是為大精進，動者為少精進，如是等名為少精進。

（三）三業中，意業力大：

1.如佛「施設意業為最重，令不行惡業，不作惡業；身業口業則不然」。（《中阿含》卷32，133經，大正1，628a~632c）

2.如佛說「意大身口小」，「身三口四，皆繫意釘。意不念者，身不能獨行」。（《佛說興起行經》卷下，大正4，170c~172a）
3.又如《成實論》卷9之〈三業輕重品〉中所廣辯「意業為重」。（大正32，307a~308a）

五、《大品般若經》卷1（大正8，219a1~2）說：「身心精進不懈故，應具足毘梨耶波羅蜜。」為何《大智度論》卷17（大正25，180a13~23）說：「菩薩精進，不見身，不見心，身無所作，心無所念，是名菩薩真實精進」？

（一）《大智度論》卷16〈釋初品中毘梨耶波羅蜜義第27〉，大正25，180a13~b7：

如佛所說，爾時，菩薩精進，不見身，不見心，身無所作，心無所念，身心一等而無分別。所求佛道以度眾生，不見眾生為此岸，佛道為彼岸。一切身心所作放捨，如夢所為，覺無所作，是名寂滅。諸精進故，名為波羅蜜。所以者何？知一切精進皆是邪偽故，以一切作法皆是虛妄不實，如夢如幻。諸法平等是為真實，平等法中不應有所求索，是故知一切精進皆是虛妄。雖知精進虛妄，常成就不退，是名菩薩真實精進。
如佛言：我於無量劫中，頭目髓腦以施眾生，令其願滿；持戒忍辱禪定時，在山林中身體乾枯；或持齋節食，或絕諸色味；或忍罵辱刀杖之患，是故身體焦枯。又常坐禪曝露，懃苦以求智慧，誦讀思惟問難講說。一切諸法，以智分別好惡、麤細、虛實多少，供養無量諸佛，慇懃精進求此功德，欲具足五波羅蜜。我是時無所得，不得檀、尸、羼、精進、禪、智慧波羅蜜。見然燈佛，以五華散佛，布髮泥中，得無生法忍，即時六波羅蜜滿。於空中立，偈讚然燈佛，見十方無量諸佛，是時得實精進身，精進平等故，得心平等，心平等故，得一切諸法平等。如是種種因緣相，名為精進波羅蜜。

（二）《大智度論》卷81〈釋六度品第68之餘〉，大正25，631a13~19：

復有菩薩勤精進，具足五波羅蜜故，行般若波羅蜜。得諸法實相，滅三業，身無所作，口無所說，心無所念。如人夢中沒在大海，動以手足求渡，覺已，夢心即息，是名從般若波羅蜜中生第一精進。如《持心經》中說：「我得是精進故，於然燈佛得受記別。」

 ※另外請參閱《持心經》=《持心梵天所問經》卷4，大正15，27b~c。

（三）釋迦牟尼佛行菩薩道時，著身口意精進相故，不得授記，後得無生法忍不著精進相乃得授記， 如鳩摩羅什譯《思益梵天所問經》卷4，大正15，57a15~c3云：

又問：何謂菩薩牢強精進？
答言：若菩薩於諸法不見一相，不見異相，是名菩薩牢強精進大莊嚴也。於諸法不壞法性故，於諸法無著、無斷、無增、無減，不見垢淨出於法性，是名菩薩第一精進，所謂身無所起、心無所起。
於是世尊讚不退轉天子：善哉！善哉！讚已語思益梵天言：如此天子所說，身無所起、心無所起，是為第一牢強精進。
梵天！我念宿世一切所行，牢強精進持戒頭陀，於諸師長供養恭敬，在空閑處專精行道、讀誦多聞，愍念眾生給其所須。一切難行、苦行，慇懃精進，而過去諸佛不見授阿耨多羅三藐三菩提記。所以者何？我住身口心，起精進相故。
梵天！我後得如天子所說牢強精進故，然燈佛授我記言：汝於來世當得作佛號釋迦牟尼。是故梵天，若菩薩疾欲受記，應當修習如是牢強精進，謂於諸法不起精進相。

世尊！何等是不起相精進？
佛言：三世等空精進，是名不起相精進。

世尊！云何為三世等空精進？
佛言：過去心已滅、未來心未至、現在心無住，若法滅不復更起，若未至即無生相。若無住即住實相，又實相亦無有生，若法無生則無去來今，若無去來今者，則從本已來性常不生，是名三世等空精進，能令菩薩疾得受記。

梵天！菩薩成就如是法忍者，能了達一切法無所捨，是名檀波羅蜜；了達一切法無漏，是名尸波羅蜜；了達一切法無傷，是名羼提波羅蜜；了達一切法無所起，是名毘梨耶波羅蜜；了達一切法平等，是名禪波羅蜜；了達一切法無所分別，是名般若波羅蜜。若菩薩如是了達則於諸法無增、無減、無正、無邪，是菩薩雖布施不求果報，雖持戒無所貪著，雖忍辱知內外空，雖精進知無起相，雖禪定無所依止，雖行慧無所取相。

梵天！菩薩成就如是法忍，雖示現一切所行，而無所染污，是人得世間平等相，不為利衰、毀譽、稱譏、苦樂之所傾動，出過一切世間法故。不自高、不自下、不喜、不慼、不動、不逸，無二心離諸緣得無二法。為墮見二法眾生起大悲心，為其受身而教化之。梵天！是名第一牢強精進。所謂得無我空法忍，而於眾生起大悲心，為之受身說是牢強精進相。時八千菩薩得無生法忍，佛為受記，皆當得阿耨多羅三藐三菩提，各於異土得成佛道，皆同一號，號「堅精進」。

（四）《大乘起信論》，大正32，581a23~24說：

以知法性無身心相，離懈怠故，隨順修行毘梨耶波羅蜜。

印順導師《大乘起信論講記》，p.332中解釋道：

毘梨耶，此云精進。精進有二：心精進，身精進。如以身心為實在性的，即有所愛染，顧惜，一切替身心的安逸打算，即不能精進。菩薩了達身心的空無自性，所以不染著身心，能行精進波羅蜜。

六、何謂「動精進」與「不動精進」？
（一）《大智度論》卷81〈釋六度品第68之餘〉，大正25，632a12~14：

有二種精進：一、動相身心勤行；二、滅一切戲論故身心不動。菩薩雖勤行動精進，亦不離不動精進，不動精進不離般若波羅蜜。

（二）《大智度論》卷81〈釋六度品第68之餘〉，大正25，632b4~6：

行般若菩薩，身心清淨得不動精進，觀動精進如幻如夢。得不動精進故，不入涅槃，是名精進波羅蜜。
七、為何《持世經》卷4（大正14，661b22）與《大智度論》卷16（大正25，180a18~19）說：「一切精進皆是邪偽」？
（一）《持世經》卷4〈八聖道分品第8〉，大正14，661b20~c7：
持世，何謂菩薩摩訶薩善知正精進？菩薩摩訶薩住正精進？

若菩薩為斷一切精進道故，名為住正精進。何以故？一切精進皆為是邪，諸有所發、有作、有行皆名為邪。何以故？一切法皆是邪作，有所發作皆是虛妄，若虛妄者即亦是邪。正精進者，無發、無作、無行、無願，一切法中斷有所作，是菩薩於一切法中斷有所作，乃至涅槃相、佛相中，不生有所作相，是人善知一切所作皆為虛妄，為無所作故行道。若是正者則無所作，一切法平等無差別，無有所作，過所作相。是菩薩善知精進非是精進道，不取不捨故說名住正精進。正精進者，即是諸精進不可得義，即是諸法如實知見義。所謂正精進如是見者，不復分別是邪精進是正精進，是故說名正精進。
（二）《大般若經》卷597，大正7，1092a：

爾時，世尊告善勇猛菩薩摩訶薩言：善男子，諸菩薩摩訶薩修行般若波羅蜜多，於一切法都無所行。何以故？善勇猛，以一切法皆是顛倒之所等起，非實非有，邪偽虛妄。又善勇猛，譬如於法有所行者，皆行顛倒皆行不實。
八、什麼是「菩薩的精進波羅蜜」？
（一）《大品般若經》：

1. 菩薩摩訶薩以不住法住般若波羅蜜中，身心精進不懈怠故，應具足毗梨耶波羅蜜。（卷1，大正8，218c21~219a2）

2. 菩薩摩訶薩以應薩婆若心，行五波羅蜜勤修不息，亦安立一切眾生於五波羅蜜，以無所得故，是名菩薩摩訶薩毗梨耶波羅蜜。（卷5，大正8，250a19~23）

（二）《大智度論》卷16〈釋初品中毘梨耶波羅蜜義第27〉，大正25，174b26~180b7：

1、為佛道精進，具大悲願不捨眾生，廣集無量功德，不為現世、後世樂，不自求涅槃。

2、以精進力為首，行五波羅蜜，是時名為菩薩精進波羅蜜。（大正25，174c16~20）

行精進波羅蜜時攝餘五波羅蜜，參閱：
A.《大品般若經》卷4〈辯才品15〉，大正8，245c12~29；
《大智度論》卷45，大正25，386b17~c5

B.《大品般若經》卷20〈攝五品68〉，大正8，366b10~367a2；
《大智度論》卷81，大正25，632a3~14
3、菩薩精進，大慈大悲為首，修行一切善法。（大正25，174c24~27）
4、以實相智慧為首，行六波羅蜜。（大正25，174c27~29）
5、菩薩觀眾生，因無明、愛等煩惱而流轉三界五道，菩薩欲斷除眾生五道中苦，興發大悲增益精進。（大正25，175a6~177c10）
6、菩薩精進，世世勤修六波羅蜜，能生能辦種種善法。（大正25，177c10~29）
7、菩薩精進，身心一等而無分別，雖知一切精進皆是虛妄，而常成就不退，是名菩薩真實精進。（大正25，180a13~b7）

九、《大毘婆沙論》卷177（大正27，890b5~27）與《大智度論》卷30（大正25，283b28~29）說：「釋迦與彌勒等諸菩薩同時發心，因釋迦菩薩精進力故超越九劫速成佛。」但《大毘婆沙論》卷101（大正27，545b14~21）及《大智度論》卷28（大正25，266c14~15）卻說：「聲聞乘疾者三世，遲者六十劫得解脫；獨覺乘疾者四世，遲者百劫得解脫；佛乘經三阿僧祇劫而得解脫」。原因何在？越快得解脫者一定是越精進的人嗎？

（一）釋迦佛精進力故超越九劫疾成佛道

1、《大智度論》卷30〈初品中諸佛稱讚其命釋論第47〉，大正25，283b28~29：
  釋迦文尼佛與彌勒等諸菩薩同時發心，釋迦文尼佛精進力故超越九劫。

2、《大毘婆沙論》卷177，大正27，890b5~27：

問：此相異熟業經於幾時修習圓滿？

答：多分經百大劫，唯除釋迦菩薩。以釋迦菩薩極精進故超九大劫，但經九十一劫修習圓滿，便得無上正等菩提。
其事云何？如契經說：過去有佛號曰底砂，或曰補砂，彼佛有二菩薩弟子勤修梵行：一、名釋迦牟尼，二、名梅怛儷藥。爾時彼佛觀二弟子誰先根熟，即如實知慈氏先熟，能寂後熟。復觀二士所化有情誰根先熟，又如實知釋迦所化應先根熟。知已即念：我今云何令彼機感相會遇耶？然令一人速熟則易，非令多人。作是念已，便告釋迦：吾欲遊山汝可隨去，爾時彼佛取尼師檀，隨路先往既至山上，入吠琉璃龕敷尼師檀，結跏趺坐入火界定，經七晝夜受妙喜樂，威光熾然。釋迦須臾亦往山上處處尋佛，如犢求母，展轉遇至彼龕室前，欻然見佛威儀端肅，光明照曜，專誠懇發喜歎不堪，於行無間忘下一足，瞻仰尊顏目不暫捨。經七晝夜。以一伽他讚彼佛曰：

天地此界多聞室，逝宮天處十方無，丈夫牛王大沙門，尋地山林遍無等。
如是讚已便超九劫。

3、印順導師著《淨土與禪》，p.71~p72：
   釋迦過去所行的是難行苦行道，彌勒所行的是易行樂行道。彌勒發心，比釋迦早四十劫；「久已證得無生法忍」──得不退轉。結果，釋迦比彌勒先成佛，彌勒還待當來下生成佛。不是易行道難成佛，難行道易成佛的鐵證嗎？

   彌勒修易行道，所以遲成佛。釋迦修難行道，所以先成佛。然據傳說：釋迦七日七夜說偈讚佛，超九劫成佛。說偈讚佛，是易行道，這不是易行道速成佛嗎？這是一般所容易懷疑的，應略為解說。易行道與難行道，本不過從初下手說。初學者有此二類分別；到成佛，攝取眾生與攝取佛土的功德，都是要圓滿的。但這不能證明易行道易成，反而是難行道易成的事證。據傳說，當時「釋迦菩薩……心未純淑，而諸弟子心皆純淑；又彌勒菩薩心已純淑，而弟子未純淑」。這因為：「釋迦菩薩，饒益眾生心多，自為身少故；彌勒菩薩多為己身，少為眾生故」。這顯然是說：釋迦行難行道，多化眾生。弟子心已純淑，即釋迦的利他功德圓滿；但自利功德還不足。彌勒菩薩多修淨土行，久證無生忍，自心已純淑了。而一向少為眾生，少修難行大行，弟子的心未純淑，即彌勒的利他功德沒有圓滿。所以，釋迦的精進讚佛而速成，恰好是先修難行道易成佛的證明。這如畫龍與點睛，都是不可缺的，如攝取眾生與莊嚴淨土，是成佛所一定要圓滿的。釋迦修難行道，如先畫龍身。等到龍身畫成，精進讚佛如點睛，一點即成龍了。彌勒從易行道入手；如先點龍睛：睛雖一點就成，而龍身卻不能倉卒畫好，如利他功德的不能速成。這樣，釋迦的超九劫而先成佛，實由於久修難行道，「饒益眾生心多」。其實，這都為初學者作方便說，學菩薩法而成佛，一切功德都是要圓滿修集的。易行道難成，難行道易成，這確是古聖經論的正說。
（二）1.聲聞乘—疾者三世，久者六十劫。

2.獨覺乘—疾者四世，久者百劫。
3.佛乘—三大阿僧祇劫。
《大智度論》卷28〈初品中欲住六神通釋論第43〉，大正25，266c14~15：

有辟支佛，第一疾者四世行，久者乃至百劫行。如聲聞疾者三世，久者六十劫。

《大毘婆沙論》卷101〈智蘊第3中他心智納息第3之3〉，大正27，525b14~21：

復次，依狹小道而得解脫故，名時解脫。狹小道者，謂若極速，第一生中種善根，第二生中令成熟，第三生中得解脫。餘不決定。

依廣大道而得解脫，名不時解脫。廣大道者，謂若極遲。聲聞乘經六十劫而得解脫，如舍利子。獨覺乘經百劫而得解脫，如麟角喻
。佛乘經三無數劫而得解脫。

《大毘婆沙論》卷83，大正27，428b26~29：

復次，大加行得故名大悲。非如聲聞菩提唯六十劫修加行得，獨覺菩提唯經百劫修加行得。如來大悲三無數劫，修習百千難行苦行然後乃得，故名大悲。
（三）印順導師著《成佛之道》（p.240~242；p.417~421；增注本p.236~237，p.412~418）：

      ※通論解脫道，經於種、熟、脫，修證有遲速，非由利鈍別。
        有些佛弟子，一聽佛法，當下悟入而證果；有的勤苦的修學了一生，還是不能得道。今生修行而能不能證入，證入的遲入或者速入，那是決定於過去生中的修習。如過去沒有種下解脫心種，現在初生厭離心而修行，就想迅速證果，正像種下種子，就想結果，那怎麼成呢？如前生已修到了成熟階段，那今生一出頭來，見佛聞法，便能證悟了（甚至有不必再用功行，就會圓證的）。所以，在今生「修證」過程中，「有遲速」的不同，但這是決定於前生的準備如何，並「非由」於「利鈍」的差「別」。利根與鈍根，當然是有的，那就是上面說過的信行人與法行人了。著重於依師學習，以信為先的是鈍根；著重於自力學習，以慧為先的是利根；但這都是要經歷種熟脫三階的。依現生的修證而論，是不能以證入的遲速來決定他是利或鈍的。

        近代的佛教界，有許多觀念，都是與經論相反的。他們以現生的修證努力，或悟證遲速來分別利鈍，而不知恰好相反。重信與重慧的差別以外，凡急求速成的，才是鈍根；大器晚成的，才是利根。如以三乘來說，聲聞根性是鈍，緣覺根性是中，菩薩根性是利。聲聞是鈍根，從發心到解脫，快些的是三生，最遲也不過六十劫。緣覺的根性要利些，從發心到解脫，最快的也要四生，最遲的要一百劫。菩薩是利根，他要修三大阿僧祇劫才究竟解脫呢！

※菩薩修行的正常道（印順導師著《成佛之道》p.403~p.407）：

      菩薩修行三大阿僧祇劫，本是聲聞佛教以來的定論，但大乘經卻不一定。所以《起信論》抉擇說：經說不定，是方便說；從信心成就到成佛，其實是一定經歷三大阿僧祇劫的。但龍樹論的見地不同：成佛或快或慢；慢的，要無量無數阿僧祇劫呢！這到底修行成佛，有沒有頓速與漸緩的分別？三大阿僧祇劫，本有二種解說。一、時間劫：如多少時間是一小劫，八十小劫為一大劫。這樣的大劫，依十十為百，十百為千的進數，數到阿僧祇大劫（意思是無數，但這實在是有數量的），再數到三阿僧祇大劫，經這麼久的時間修行，才能圓滿成佛。二、德行劫：以功德來計算。這如以工作的產量，作為一工作日一樣，要有三大阿僧祇劫──德行劫的功德，就能成就。約德行說，成佛的時間遲速就不同。如以一人的手工產量為一工作日，那以一人管理多少機器，一日的產量，就等於手工者三十或一百工作日了，這可能是相差很遠的。所以，依功德來計算，三大阿僧祇劫，一切菩薩修行成佛，都是一樣的，而約時間說，就大不相同了。依龍樹論意，一般（如釋迦佛）是經三大阿僧祇劫的，有的時間更長，但特殊的利根，是不要這樣久的。也許這樣的根性太少了，所以馬鳴，無著菩薩們，都沒有說到。總之，「頓入與漸入」，隨菩薩的「根機」不同，經說是「有差別」的。現在，依龍樹菩薩〈往生品〉說（龍樹又配合了《入定不定印經》的次第），略為開示。

      一、福薄根鈍心不堅──發心修行無量阿僧祇劫或至或不至

      二、少福德利根────發心漸行六度或三大阿僧祇劫成佛
                        ┌甲─┬發心入菩薩位………………………（頂位）

      三、大福德利根心堅┤    └發心小住入菩薩位…………………（頂位）

                        │乙──發心成佛轉法輪……………………（初地）

                        └丙──發心般若相應成熟眾生莊嚴佛土…（地上）

一、如乘羊而行的。發心前進，走了很久時間，有的還是不能到。如說：『菩薩發大心，魚子菴樹華；三事因時多，成果時甚少』，這也許是最一般的根性了。
二、如乘馬（經說如乘象）而行的。或修三大阿僧祇劫，或者百大阿僧祇劫，才能得阿耨多羅三藐三菩提。

三、如乘神通行的，其中又有三類。

甲（經說如乘日月神通而行）：龍樹又分為二類：有的，初發心就上菩薩位；有的，多少修行，就上菩薩位。菩薩位，雖有多種解說，然依《般若經》說，是頂位，再不墮惡道、下賤家、二乘地了（如約《華嚴經》的行位說，是發心住）。
乙（經說如聲聞神通行）：初發心就成大菩提，八相成道（初地分證，能於百佛世界，現身八相成道）。

丙（經說如來神通行）：初發心就般若相應，成熟眾生，莊嚴佛土。這是方便道菩薩，初地以上到八地。

這可見，初發心就圓滿成佛，這是怎麼也不會的。但發心就入初地，證阿耨多羅三藐三菩提，是有的；還有更高的，初發心就自利圓滿，以方便道度眾生了。第二類或修三大阿僧祇劫，圓滿菩提，是漸機，釋迦佛就是這樣的根機。後三類是頓入的利根，但是希有難得的！為什麼根機有漸有頓，成佛有遲有速？問題在發心以前的準備不同。

一是：『先世福德因緣薄，而復鈍根，心不堅固』。難怪發心以來，久久都不能達到目的。如從來不曾修學，就發心去應考一樣。

二是：『前世少有福德利根』。這如學歷差些，但在長期的服務中，經驗豐富，只要不斷學習，每年應考，就有錄取的機會。

三是：『世世已來，常好真實，惡於欺誑。是菩薩亦利根堅心，久集無量福德智慧』。這才初發菩提心，就能直登高位。這如學歷高，研究深，一考就中。
所以學佛的，最好不談頓哪漸哪，這都是空話！最好是問問自己的準備如何！

現代的中國佛教界，思想怪僻得很，不曾考慮自己：福德因緣怎樣？根機怎樣？福慧資糧怎樣？發心學佛，非頓入不可，非立即成佛不可。不問自己，不問自己的發心，卻以為這是大法，這個法門成佛容易。這如不問自己的學歷及經歷，只想競選總統，一下子就位居元首一樣。還有些人更可笑了！承認自己的根機鈍，業障重，智慧淺，卻以為非修容易成佛的法門不可。這些思想，都與正法不相應！真正想發心而學佛的，應從集資糧，成利根，心志堅固──去努力修學，不問頓漸，更不問什麼時候成佛，但知耕耘，才是菩薩的正常道。

十、「聲聞乘、獨覺乘的精進」與「菩薩乘、佛乘的精進波羅蜜」有何不同？

（一）《大智度論》卷16，大正25，174c2~11：
為佛道精進名為波羅蜜，諸餘善法中精進，但名精進，不名波羅蜜。
問曰：一切善法中懃，何以不名精進波羅蜜；而獨名菩薩精進為波羅蜜？
答曰：波羅蜜，名到彼岸。世間人及聲聞辟支佛，不能具足行諸波羅蜜，是故不名為精進波羅蜜。是人無大慈大悲，棄捨眾生，不求十力、四無所畏、十八不共法、一切智及無礙解脫、無量身、無量光明、無量音聲、無量持戒禪定智慧，以是故，是人精進不名波羅蜜。
（二）1.大乘的精進度是無限的精進，不是聲聞乘的急求自了。
2.大乘的精進是持之以恒，而不是不自量力的急進。

印順導師《成佛之道》（增註本）p.300~p.302：
「佛說精進度，福智之資糧。無厭心如海，力盡而不止。」
……精進是能普遍策發一切善行的，與一切功德相應，……。三乘共法中，已說到正精進；大乘的精進，有著更深遠的意義。修菩薩行，是以無盡的法界為境的：親近供養一切佛，聞持修習一切法，莊嚴一切國土，度脫一切眾生，斷盡一切煩惱，……圓滿一切功德。「窮虛空，遍法界」，什麼都是一切的一切。心量的廣大，真可說是：虛空一樣的廣大，大海一樣的淵深！這樣的大願，大行，大果，如沒有無限的精進，是不能成就的。所以菩薩的精進度，應有「無厭」足的「心」量。求一切佛法而不滿足，證得功德而不得少為足；「如海」一樣的吞納百川，無窮無盡的進趣。惟有這樣的無厭足心，才能發為大乘的精進。
因此，一、大乘的精進度，不是有限的精進。如農夫下田，某甲盡力收穫，得到了一些，就回家去休息享受，某乙也盡力收穫，要收割圓滿了，才告一段落。在工作的努力方面，也許某甲更緊張，然而某甲到底是工作的懶惰者，某乙才是精進的。這樣，聲聞的急求自了，如喪考妣，在大乘法中，不能說是真精進。
二、精進是持之以恒，而不是不自量力的急進。如二人上山，一人急急的跑，不到半路，心跳足酸，只好停止而退下來。一人是大踏步前進，不是急進的，但能保持體力而不休息的，這樣才能登上高山。
總之，無厭足的，不休止的善行，才是大乘的精進！

十一、云何為精進圓滿？
（一）部派說法：
1.《大智度論》卷4〈初品中菩薩釋論第8〉，大正25，89b14~17：

問曰：毘梨耶波羅蜜云何滿？
答曰：若有大心勤力，如大施菩薩，為一切故，以此一身，誓抒大海令其乾盡，定心不懈。亦如讚弗沙佛七日七夜翹一腳目不眴。

2.《大毘婆沙論》卷178，大正27，892b3~5：

〔有說 ...〕起精進時，不為懈怠之所退敗，當言精進波羅蜜多圓滿。
3.《大毘婆沙論》卷178，大正27，892b12~15：

〔有說 ...〕若時菩薩心勇猛故，經七晝夜一足而立不瞚而視，以一伽他讚歎於佛，而無一念懈倦之心，齊此名為精進波羅蜜多圓滿。
4.《大毘婆沙論》卷178，大正27，892b19~21：

如是說者：此等所說皆依一時、一行增上說為圓滿。如實義者，得盡智時，此四波羅蜜多方得圓滿。
（二）大乘說法：

《大智度論》卷16〈釋初品中毘梨耶波羅蜜義第27〉，大正25，178a1~4：
問曰：云何為精進滿足？
答曰：菩薩生身、法性身能具功德，是為精進波羅蜜滿足。滿足義如上說，身心精進，不廢息故。
十二、行精進般若蜜時，攝餘五波羅蜜？

（一）《大品般若經》卷4〈辯才品15〉，大正8，245c12~29：
菩薩摩訶薩行毘梨耶波羅蜜時，應薩婆若心布施，時不令身心懈怠，是名菩薩摩訶薩行毘梨耶波羅蜜時檀那波羅蜜。

復次，舍利弗！菩薩摩訶薩行毘梨耶波羅蜜時，應薩婆若心，始終具足清淨持戒，是名菩薩摩訶薩行毘梨耶波羅蜜時尸羅波羅蜜。

復次，舍利弗！菩薩摩訶薩行毘梨耶波羅蜜時，應薩婆若心，修行忍辱，是名菩薩摩訶薩行毘梨耶波羅蜜時羼提波羅蜜。

復次，舍利弗！菩薩摩訶薩行毘梨耶波羅蜜時，應薩婆若心，攝心離欲入諸禪定，是名菩薩摩訶薩行毘梨耶波羅蜜時禪那波羅蜜。

復次，舍利弗！菩薩摩訶薩行毘梨耶波羅蜜時，應薩婆若心，不取一切諸法相，於不取相亦不著，是名菩薩摩訶薩行毘梨耶波羅蜜時般若波羅蜜。

如是，舍利弗！菩薩摩訶薩行毘梨耶波羅蜜時攝諸波羅蜜。
（二）《大品般若經》卷20〈攝五品68〉，大正8，366b10~367a2：
須菩提白佛言：世尊！云何菩薩摩訶薩住毘梨耶波羅蜜取檀那波羅蜜？
佛告須菩提：菩薩住毘梨耶波羅蜜，身心精進不懈、不息，作是念：我必當應得阿耨多羅三藐三菩提，不應不得，是菩薩為利益眾生故，往一由旬、若百千萬億由旬，若過一國土、若過百千萬億國土，住毘梨耶波羅蜜中，若不得一人教令入佛道中，若聲聞道中、若辟支佛道中。或得一人教令行十善道，精進不懈，法施及以財施令具足，持是功德與眾生共之，迴向阿耨多羅三藐三菩提，不迴向聲聞、辟支佛地，是為菩薩住毘梨耶波羅蜜取檀那波羅蜜。

世尊！云何菩薩摩訶薩住毘梨耶波羅蜜取尸羅波羅蜜？
佛言：菩薩住毘梨耶波羅蜜，從初發意乃至坐道場，自不殺生、不教他殺，讚不殺生法，歡喜讚歎不殺生者，乃至自遠離邪見、教他遠離邪見，讚不邪見法，歡喜讚歎不邪見者，是菩薩行尸羅波羅蜜因緣，不求欲界、色界、無色界福，不求聲聞、辟支佛地，持是功德與眾生共之，迴向阿耨多羅三藐三菩提，不生三種心：不見迴向者、不見迴向法、不見迴向處，是為菩薩住毘梨耶波羅蜜取尸羅波羅蜜。
世尊！云何菩薩摩訶薩住毘梨耶波羅蜜取羼提波羅蜜？
佛言：菩薩住毘梨耶波羅蜜，從初發意乃至坐道場，於其中間若人、若非人，來節節支解，菩薩作是念：割我者誰？截我者誰？奪我者誰？復作是念：我大得善利，我為眾生故受身，眾生還自來取。是時菩薩正憶念諸法實相，持是功德與眾生共之，迴向阿耨多羅三藐三菩提，不向聲聞、辟支佛地，是為菩薩住毘梨耶波羅蜜取羼提波羅蜜。

世尊！云何菩薩摩訶薩住毘梨耶波羅蜜取禪那波羅蜜？
佛言：菩薩住毘梨耶波羅蜜，離欲、離惡不善法，有覺有觀，離生喜樂，入初禪、第二、第三、第四禪，入慈悲喜捨，乃至入非有想、非無想處，持是禪無量無色定不受果報，生於利益眾生之處，以六波羅蜜成就眾生，所謂檀那波羅蜜乃至般若波羅蜜，從一佛國至一佛國，親近供養諸佛種善根故，是為菩薩住毘梨耶波羅蜜取禪那波羅蜜。

世尊！云何菩薩摩訶薩住毘梨耶波羅蜜取般若波羅蜜？
佛言：菩薩住毘梨耶波羅蜜，不見檀那波羅蜜法、不見檀那波羅蜜相，乃至不見禪那波羅蜜法、不見禪那波羅蜜相、四念處乃至一切種智，亦不見法、亦不見相，見一切法非法、非非法，於法中無所著，是菩薩所作如所言，是為菩薩住毘梨耶波羅蜜取般若波羅蜜。
（三）《大智度論》卷81〈釋六度品第68之餘〉，大正25，632a3~14：
菩薩住精進生諸波羅蜜。精進雖是一切善根本，離精進則無善法可得，但以精進力多生五波羅蜜，故名精進生。

菩薩常行三種施：未曾捨廢財施、法施、無畏施，是名檀波羅蜜。

菩薩善身、口正業，直向佛道，不貪二乘，是名尸羅波羅蜜。

勤行精進，時有人來毀壞菩薩道，能忍不動，是名羼提波羅蜜。

菩薩雖行種種餘法，心不散亂，一心念薩婆若，是名禪波羅蜜。

有二種精進：一、動相，身心勤行；二、滅一切戲論，故身心不動。菩薩雖勤行動精進，亦不離不動精進，不動精進不離般若波羅蜜。

 ※附錄：關於精進波羅蜜，可參考釋體韜著《六度四攝與瑜伽論․戒品之關係》，台北市，法鼓文化，1997初版，中國佛學研究論叢，p.78~p.87。

� 參見《雜阿含經》卷27（727經），大正2，195b29~196a11；《大智度論》卷15，大正25，173c4~8；《大智度論》卷26，大正25，249c29~250a1。)


� 麟角喻者，如《順正理論》卷32（大正29，524a17~27）云：「然諸獨覺有二種殊：一者部行；二麟角喻。部行獨覺，先是聲聞，得勝果時，轉名獨勝。有餘說：彼先是異生，曾修聲聞順決擇分，今自證道，得獨勝名。…… 麟角喻者，謂必獨居。二獨覺中，麟角喻者，要百大劫修菩提資糧，然後方成麟角喻獨覺。」

